
【參、輕重】【分2】
（壹）、舉殺生
復次，由五因緣，殺生成重。何等為五？

一、由意樂。二、由方便。三、由無治。四、由邪執。五、由其事。
一、由意樂
（一）、舉重
若由猛利貪欲意樂所作，猛利瞋恚意樂所作，猛利愚癡意樂所作，名重殺生。
（二）、例輕
與此相違，名輕殺生。
二～五、由方便、無治、邪執、事
（一）、舉重
【由方便】
若有念言：我應當作、正作、已作，心便踊躍、心生歡悅；
或有自作或復勸他，於彼所作稱揚讚歎，見同法者意便欣慶，長時思量、長時蓄積，怨恨心已、方有所作，無間所作、殷重所作；
或於一時頓殺多類；
或以堅固發業因緣而行殺害；
或令恐怖無所依投方行殺害；
或於孤苦貧窮哀慼悲泣等者而行殺害。
如是一切，(632c)由方便故，名重殺生。
【由無治】
若唯行殺，不能日日乃至極少持一學處，
或亦不能於月八日、十四、十五及半月等受持齋戒；
或亦不能於時時間惠施作福，問訊禮拜，迎送合掌和敬業等；

又亦不能於時時間獲得猛利增上慚愧，悔所作惡；

又不證得世間離欲，亦不證得真法現觀。
如是一切，由無治
故，名重殺生。
【由邪執】
◎若諸沙門或婆羅門，繼邪祠祀，隨忍此見，執為正法而行殺戮，由邪執故，名重殺生。
◎又作是心：殺羊無罪，由彼羊等為資生故世主所化。諸如是等，依止邪見而行殺害，皆邪執故，名重殺生。
【由事】
◎若有殺害大身眾生，此由事故，名重殺生。
◎或有殺害人，或人相
，或父，或母及餘尊重；或有殺害歸投委信
，或諸有學，或諸菩薩，或阿羅漢，或諸獨覺，或於如來作殺害意惡心出血，如來性命
不可殺故。如是一切，由其事故，名重殺生。
（二）、例輕
與如上說因緣相違而殺生者，名輕殺生。
（貳）、例不與取等
復次
，當說不與取等，由其事故，輕重差別。餘隨所應，如殺應知。
一、舉重【分9】
（一）、不與取
復次，
◎若多劫盜，名重不與取。
◎如是若劫盜妙好，劫盜委信，劫盜孤貧，劫盜佛法出家之眾。若入聚落而行劫盜，劫盜有學，或阿羅漢，或諸獨覺，或復僧祇
，或佛靈廟所有財物。如是一切，由其事故，名重不與取。
（二）、欲邪行
復次，
◎行不應行中，若母母親委信他妻，或住禁戒，或苾芻尼，或勤策女，或復正學。如是一切，由其事故，名重欲邪行。
◎非支行中，若於面門
，由其事故，名重欲邪行。
◎非時行中，(633a)若受齋戒，若胎圓滿，若有重病
，由其事故，名重欲邪行。
◎非處行中，若佛靈廟，若僧伽藍，由其事故，名重欲邪行。
（三）、妄語
復次，
◎若為誑惑多取他財，若妙若勝而說妄語，由事重故，名重妄語。
◎若於委信，若父若母，廣說如前，乃至佛所而說妄語，由事重故，名重妄語。
◎或有妄語令他殺生，損失財物及與妻妾，此若成辦極重殺生，重不與取，重欲邪行，此由事重，名重妄語。
◎或有妄語能破壞僧，於諸妄語此最尤重。
（四）、離間語
復次，
◎若於長時，積習
親愛而行破壞，此由事重，名重離間語。
◎或破壞他，令離善友，父母、男女，破和合僧。
◎若離間語，能引殺生，或不與取，或欲邪行，如前所說，道理應知。
如是一切，由事重故，名重離間語。
（五）、麤惡言
復次，
◎若於父母及餘師長，發麤惡言，由事重故，名重麤惡語。
◎或以不實不真妄語，現前毀罵呵責於他，由事重故，名重麤惡語。
（六）、綺語
復次，
◎凡諸綺語隨妄語等，此語輕重，如彼應知。
◎若依鬥訟
、諍競
等事而發綺語，亦名為重。
◎若以染污心於能引無義外道典籍，承誦讚詠廣為他說，由事重故，名重綺語。
◎若於父母、眷屬、師長調弄輕笑，現作語言不近道理，亦由事重，名重綺語。
（七）、貪欲
復次，
◎若於僧祇、佛靈廟等所有財寶，起貪欲心，由事重故
，名重貪欲。
◎若於己德起增上慢自謂智者，乃於國王大臣豪貴所尊師長，及諸聰叡同梵行等，起增上欲貪求利養，名重貪欲。
（八）、瞋恚
復次，
◎若於父母、眷屬、師長，(633b)起損害心，由事重故，名重瞋恚。
◎又於無過貧窮孤苦可傷愍者，起損害心，由事重故，名重瞋恚。
◎又於誠心來歸
投者及有恩所，起損害心，由事重故，名重瞋恚。
（九）、邪見
復次，
◎若於一切餘邪見中，諸有能謗一切邪見，此謗一切事門轉故，名重邪見。
◎又若有見，謂無世間真阿羅漢正至正行，乃至廣說。如是邪見，由事重故，名重邪見。
二、例輕
除如上說，所有諸事，隨其所應，與彼相違，皆名為輕。
【肆、增減及瑜珈】
（壹）、舉殺生
復次，殺生所引不善諸業，(1)或有是作而非增長，(2)或有增長而非是作，
(3)或有亦作亦復增長，(4)或有非作亦非增長。
 (1) 初句，謂無識別童稚所作，或夢所作，或不思而作，或自無欲他逼令作，或有暫作，續即還起猛利悔心及厭患心，懇責遠離，正受律儀，令彼微薄，未與果報便起世間離欲之道損彼種子，次起出世永斷之道，害彼種子令無有餘。
(2) 增長而非作者，謂如有一，為害生故，於長夜中數隨喜伺
。由此因緣，彼遂增長殺生所引惡不善法，然不能作殺生之業。

(3) 亦作亦增長者，謂除先所說「作非增長、增長非作」，所餘一切殺生業相。

(4) 非作非增長者，謂除上爾所相。

（貳）、例所餘
如是所餘，不與取等乃至綺語(6項)，隨其所應，如殺應知。
於貪欲、瞋恚、邪見中，無有第二增長而非作句，於初句中無有不思而作及他逼令作，餘如前說。

【伍、引果】
（壹）、殺生業道
一、異熟果
復次，若於殺生親近數習多所作故，生「那落迦」
，是名殺生異熟果。
二、等流果
若從彼沒來生此間「人同分」中，壽量短促，是名殺生等流果。(633c)
三、增上果
於外所得器世界中，飲食果藥，皆少光澤，勢力異熟及與威德並皆微劣，消變不平生長疾病。由此因緣，無量有情未盡壽量，非時中夭
，是名殺生增上果。
（貳）、所餘業道
一、指二果別
所餘業道，異熟、等流二果差別
，如經應知。
二、辨增上果【分9】
增上果，今當說。
（一）、不與取增上果
若器世間眾果尟
少，果不滋長，果多朽壞，果不貞實
，多無雨澤，諸果乾枯，或全無果。如是一切，名不與取增上果。
（二）、欲邪行增上果
若器世間多諸便穢泥糞不淨，臭處迫迮
，多生不淨臭惡之物，凡諸所有皆不可樂。如是一切，名欲邪行增上果。
（三）、妄語增上果
若器世間農作行船，世俗事業，不甚滋息，殊少便宜，多不諧偶
，饒諸怖畏恐懼因緣。如是一切，是妄語增上果。
（四）、離間語增上果
若器世間其他處所，丘坑間隔，險阻難行，饒諸怖畏恐懼因緣。如是一切，是離間語增上果。
（五）、麤惡語增上果
若器世間其地處所，多諸株杌
、荊棘
、毒刺、凡
石、沙礫
，枯槁無潤，無有池沼，河泉乾竭，土田鹹鹵
，丘陵坑險，饒諸怖畏恐懼因緣。如是一切，是麤惡語增上果。
（六）、綺語增上果
若器世間所有果樹果無的當，非時結實，時不結實，生而似熟，根不堅牢，勢
不久停，園林池沼，多不可樂，饒諸怖畏恐懼因緣。如是一切，是綺語增上果。
（七）、貪欲增上果
若器世間一切盛事，年時日夜月半月等漸漸衰微，所有氣味唯減不增。如是一切，是貪欲增上果。
（八）、瞋恚增上果
若器世間多諸疫癘、災橫、擾惱、怨敵、驚怖師子、虎狼，雜惡禽獸，蟒蛇、蝮蝎
、蚰蜑
、百足
、魍
魎
、藥叉、諸惡賊等。如是一切，是瞋恚增上果。
（九）、邪見增上果
若器世間所有第一勝妙華果悉皆隱沒，諸不淨物乍似清淨，諸苦惱物乍似安樂，(634a)非安居所，非救護所，非歸依所。如是一切，是邪見增上果。
【陸、生】
（壹）、引經問
復次，如世尊言：「殺有三種，謂貪、瞋、癡之所生起，乃至邪見亦復如是。」此差別義，云何應知？

（貳）、釋差別
一、殺生業道【分3】
（一）、貪所生
◎若為血肉等，殺害眾生。
◎或作是心：殺害彼已，當奪財物。
◎或受他雇，或為報恩，或友所攝，或希為友，或為衣食奉主
教命，而行殺害。
◎或有謂彼能為衰損，或有謂彼能障財利，而行殺害。
如利衰、毀譽、稱譏、苦樂，隨其所應，當知亦爾。
如是一切，名貪所生殺生業道。
（二）、瞋所生
復次，若謂彼於己樂為無義而行殺害，或念彼於己曾為無義，或恐彼於己當為無義，或見彼於己正為無義而行殺害，廣說乃至於九惱事
皆如是知。
如是一切，名瞋所生殺生業道。
（三）、癡所生
復次，
◎若計為法而行殺害，謂己是餘眾生善友，彼因我殺身壞命終當生天上。如是殺害，從癡所生。
◎或作是心：為尊長故，法應殺害。
或作是心：諸有誹毀天梵世主，罵婆羅門，法應殺害。如是心殺，從癡所生。
◎或計殺生作及增長無異熟果，為他開演勸行殺業，彼由勸故，遂行殺事，時彼勸者，所得殺罪，從癡所生。
※此後所說從癡所生殺業道理，諸餘業道乃至邪見，當知亦爾。
◎或有妄計以其父母親愛眷屬擲置火中，斷食投巖
棄於曠野，是真正法。

如是一切，名癡所生殺生業道。
二、不與取業道【分3】
（一）、貪所生
復次，
◎若於他財食，饕餮
而取，是不與取貪欲所生。

◎或受他雇
而行劫盜，或恩所攝，或祈後恩，(634b)或為衣食奉主教命，或為稱譽，或為安樂而行劫盜。如是一切，不與取業皆貪所生。
（二）、瞋所生
復次，
◎若作是思：彼於我所樂行無義，廣說乃至九惱害事增上力故而行劫盜，不必貪著彼所有財，不必希求諸餘財物，是不與取瞋恚所生。
◎或憎他故，焚燒聚落舍宅財物珍玩資具，當知彼觸瞋恚所生，盜相似罪，或更增強。

或憎彼故，令他劫奪，破散彼財，他受教
命依行事時，彼能教者不與取罪，從瞋恚生。
（三）、癡所生
復次，
◎若作是心：為尊長故而行劫盜是為正法，名癡所生不與取罪。
◎或作是心：若有誹毀
天梵世主罵婆羅門，法應奪彼所有財物，此不與取亦從癡生。
◎或作是心：若為祠祀、為祠祀支、為祠祀具，法應劫盜，是不與取亦從癡生。

三、欲邪行業道【分3】
（一）、貪所生

復次，
◎若有見聞不應行事，便不如理分別取相，遂貪欲纏之所纏縛而行非法，名貪所生欲邪行罪。
◎或受他雇竊行媒嫁，由此方便行所不行，彼便獲得貪欲所生欲邪行罪。
◎或欲攝受朋友知識，或為衣食承主教命，或為存活希求財穀金銀珍寶而行邪行。如是一切，名貪所生欲邪行罪。
（二）、瞋所生
復次，
◎若作是思：彼於我所樂行無義，廣說乃至九惱害事以為依止而行邪行，非彼先有欲纏所纏，然於相違非所行事，為報怨故勉勵而行，名瞋所生欲邪行罪。
◎或憎彼故以彼妻妾令他毀辱，彼若受教行欲邪行，便觸瞋恚所生相似欲邪行罪，或更(634c)尤重。如是一切，欲邪行罪，名瞋所生。

（三）、癡所生
復次，若作是心：母及父親或他婦女命為邪事，若不行者便獲大罪，若行此者便獲大福，非法謂法而行邪行，名癡所生欲邪行罪。
四、妄語等業道
（一）、舉妄語【分3】
１、貪所生

復次，若為利養而說妄語，或怖畏他損己財物，或為稱譽，或為安樂而說妄語。如是一切，名貪所生妄語業道。
２、瞋所生
若有依止九惱害事而說妄語，名瞋所生妄語業道。
３、癡所生
◎若作是心：為諸尊長，或復為牛
，或為祠具，法應妄語。如是妄語，從癡所生。

◎若作是心：諸有沙門、若婆羅門，違背諸天，違梵世主，違婆羅門，於彼妄語，稱順正法。如是妄語，名癡所生妄語業道。
◎若作是計：於法法想，於毘奈耶毘奈耶想，以覆藏想妄語破僧，無有非法。如是妄語，亦從癡生。
（二）、例離間語等
如妄語業道，離間、麤惡二語業道，隨其所應，當知亦爾。
五、綺語業道【分3】
（一）、貪所生

復次，若為戲樂而行綺語，或為顯己是聰叡者而行綺語，或為財
利稱譽安樂而行綺語，名貪所生綺語業道。
（二）、瞋所生
若有依止九惱害事而說綺語，名瞋所生綺語業道。
（三）、癡所生
若有於中為求真實，為求堅固，為求出離，為求於法，而行綺語，名癡所生綺語業道。
六、貪欲業道【分3】
（一）、貪所生
復次，若有於他非怨有情財物資具，先取其相，希望追求增上力故，起如是心，凡彼所有，願當屬我。
又從貪愛而生貪愛，名貪所生貪欲業道。(635a)
（二）、瞋所生
若於他財不計為好，但九惱事增上力故起如是心，凡彼所有，皆當屬我。
又從瞋恚而生貪愛，名瞋所生貪欲業道。
（三）、癡所生
若作是計：諸有欲求「魯達羅天，毘瑟笯天，釋梵世主」
，眾妙世界，注心多住獲大福祐，作如是意注心多住，名癡所生貪欲業道。
七、瞋恚業道【分3】
（一）、貪所生
若為財利稱譽安樂，於他有情起損害心，非於彼所生怨憎想
，謂彼長夜是我等怨。

又從貪愛而生瞋恚，名貪所生瞋恚業道。
（二）、瞋所生
復次，若九惱事增上力故，從怨對想起損害心，名瞋所生瞋恚業道。
（三）、癡所生
若住此法及外道法，所有沙門、若婆羅門，憎惡他見，於他見所及懷彼見沙門、婆羅門所，起損害心，名癡所生瞋恚業道。
八、邪見業道【分3】
（一）、貪所生
復次，若作是心：諸有此見撥無施與，乃至廣說彼於王等獲大供養及衣服等，即以此義增上力故起如是見，名貪所生邪見業道。
（二）、瞋所生
若作是心：有施有愛
乃至廣說如是見者，違害於我，我今不應與怨同見，彼由憎恚起如是見，無施無愛乃至廣說，名瞋所生邪見業道。
（三）、癡所生
若不如理於法思惟籌量觀察，由此方便所引尋伺發起邪見，名癡所生邪見業道。
【柒、決擇】【分8】
（壹）、方便究竟 

一、殺生等業道
復次，
◎殺生業道，三為方便，由瞋究竟。
◎如(1)殺業道，(6)麤語、(9)瞋恚業道亦爾。
二、不與取等業道
◎不與取業道，三為方便，由貪究竟。
◎如(2)不與取，(3)邪行、(8)貪欲業道亦爾。
三、除其邪見，所餘業道
除其邪見，所餘業道(4、5、7)，三為方便，由三究竟。
四、邪見業道

邪見業道(10)，三為方便，由癡究竟。(635b)
（貳）、依處 

一、殺生等業道
復次，(1)殺生、(3)邪行，(4)妄語、(5)離間，(6)麤語、(9)瞋恚，此六業道有情處起。
二、不與取等業道

(2)不與而取、(8)貪欲業道，資財處起。

三、綺語業道

(7)綺語業道，名身處起。
四、邪見業道

(10)邪見業道，諸行處起。
（參）、不善業道成極惡等
復次，由三因緣，不善業道成極圓滿惡不善性。

何等為三？一、自性過故。二、因緣過故。三、塗染過故。
一、自性過 

此中，殺生所引思，乃至邪見所引彼相應思。如是一切，染污性故，不善性故，由自性過，說名為惡。
二、因緣過 

若以猛利貪欲、瞋恚、愚癡纏所發起，即此亦名由因緣過，成重惡性，成上不善，能引增上不可愛果。
三、塗染過【分2】
（一）、出過失

若到究竟，即此亦名由塗染過，成極重惡，成上不善，能引增上不可愛果。
何以故？

若有用染污心，能引發他不可愛樂欣悅之苦，彼隨苦心威勢力故，能引發苦補特伽羅思，便觸得廣大之罪，是故名為塗染過失。
（二）、喻塗染【分3】
１、磁石等喻

彼雖不發如是相心，諸能引發我之苦者，當觸大罪，然彼法爾，觸於大罪。

◎譬如[石*慈]
石雖不作意，諸所有鐵來附於我，然彼法爾所有近鐵，不由功用來附[石*慈]石。此中，道理當知亦爾。
◎日珠等喻，亦如是知。

２、大轉變喻
又於思上無別有法，彼威力生來相依附，說名塗染，當知唯是此思轉變，由彼威力之所發起。

◎如四大種業威勢力所生，種種堅性、濕性、軟性、動性，非大種外別有如是種種諸性，然即大種業威勢緣，如是轉變。

◎如業威勢緣力轉變，神足加行緣力轉變，當知亦爾。
３、惡心轉變喻
又如魔王，惑媚無量「娑梨
藥迦諸婆羅門長者
」等心，令於世尊變異暴惡，非於彼心更增別法，說名惑媚。唯除魔王加行威勢生彼諸(635c)心，令其轉變成極暴惡。
此中，道理當知亦爾。
（肆）、定不定受業
一、略辨二種
復次，如先所說「作及增長業」，若先所說由五因緣，成極重業，名定受業。
與此相違，名不定受業。

二、標列四業
復有四業：一、異熟定。二、時分定。三、二俱定。四、二俱不定。

三、廣俱不正
諸阿羅漢所有不善決定受業，或於前生所作，或於此生先異生位所作，由少輕苦之所逼惱，便名果報已熟。若已轉依，果報種子皆永斷故，一切不受。所以者何？由佛世尊依未解脫相續，建立定受業故。

（伍）、二業速轉
問：若於一時，亦牽亦搦
，盜取眾生，即斷其命，當言一業為二業耶？

答：當言二
業，以速轉故。於此二業，由增上慢，謂之為一。

若謂我當牽彼，是第一思，即於盜時復謂我當搦殺，是第二思。若時牽彼爾時不搦，若時搦彼爾時不牽，速疾轉故，生增上慢，謂是一時。
是故此中，當言二業。
（陸）、現法受等【分2】
一、辨因緣【分2】
（一）、舉起善業

復次，略由三因緣故，成現法受業。
何等為三？一、田
廣大故。二、思廣大故。三、相續清淨故。

１、田廣大性
由五種相，田成廣大。
一、從於一切有情，第一利益安樂增上意樂住起，謂慈等至。

二、從於一切有情，第一將護他心住起，謂無諍等持。
三、從第一寂靜涅槃樂相似聖住起，謂滅盡等至。
四、已得一切不善不作律儀，謂預流果。
五、極清淨相續究竟，謂阿羅漢及佛為首大苾芻僧
。
如是名為田廣大性。

２、思廣大性
若於是處，以深厚殷重清淨信心，捨清淨財，是名思廣大性。
３、相續清淨
若前生中於他所施衣(636a)服等物，由身語意不為障礙，亦不思量與
染污心，以無有障障
彼相續，當知是名相續清淨。

※若有於此三種因緣一切具足，當知彼業定現法受，亦於生受、亦於後受。
（二）、例起不善業
若有與此相違三種因緣起不善業，當知亦成定現法受。
二、喻道理【分2】
（一）、出差別

或有所生一剎那業唯現法受，或有所生一剎那業亦現法受亦於生受，或有所生一剎那業三時皆受。
（二）、引譬喻
１、縷繫華喻
譬如一縷，其量微小，能持一華；一繫華已，勢力便盡，不復能繫。
復有一縷，能持二華，再繫華已，勢力便盡。
復有一縷，能持多華，多繫華已，其力方盡。
２、水流喻
又如流水，其性微小，流經一步，勢力便盡。
有第二水，其性稍大，流經兩步，勢力方盡。
有第三水，其性廣大，流經多步，勢力乃盡。
３、酢滴喻
又如酢
滴，其性淡薄，唯能酢彼一滴之水，不能酢多。
有第二滴，其性稍嚴
，酢二滴水，不能酢多。
有餘酢滴，其性更嚴，乃至能酢眾多滴水。
※此中，諸業差別道理，當知亦爾。

（柒）、繫及離繫
一、總標界繫

復次，十種不善業道，唯欲界繫，亦唯能感欲界異熟，多於惡趣、少於善趣。

二、別辨離繫
（一）、於惡趣業

◎又惡趣業，預流果時皆已斷盡。
◎若諸異生世間離欲或復生上，一切皆伏而未永斷。
（二）、於欲繫業
◎若不還果身猶住此或復上生，及阿羅漢諸不善業皆畢竟斷。

◎若已證入清淨增上意樂地菩薩，一切不善業皆畢竟斷，此但由不忘念力所制持故，非由煩惱得離繫故。

（捌）、業及業道

一、思

復次，思「是業非業道」。

二、身語業
殺生乃至綺語「亦業亦業道」。〔1～7〕
三、意業
貪、恚、邪見「業道非業」。〔8～10〕
◎略不說餘
此諸業道，餘決擇(636b)文，更不復現。
後嗢拖南曰：
自性相廣略，方便與輕重，增減及瑜伽，引果、生、決擇。
第四節、生雜染決擇

【壹、結前生後】
如是已說「業道決擇」，「生雜
染決擇」我今當說：

【貳、二門決擇】【分2】
（壹）、約補特伽羅辨【分2】
一、明生類

如先所說生雜染義，當知此生略有十一：

	一
	一向樂生
	謂一分諸天
。

	二
	一向苦生
	謂諸那落迦。

	三
	苦樂雜生
	謂一分諸天
、人、鬼、傍生。

	四
	不苦不樂生
	謂一分諸天
。

	五
	一向不清淨生
	謂欲界異生
。

	六
	一向清淨生
	謂已證得自在菩薩
。

	七
	清淨、不清淨生
	謂色、無色界異生
。

	八
	不清淨、清淨處生

	謂在欲界、般涅槃法、有暇處生。

	九
	清淨、不清淨處生
	謂生色、無色界異生。

	十
	不清淨、不清淨處生
	謂生欲界異生不般涅槃法，設般涅槃法無暇處生。

	十一
	清淨、清淨處生
	謂生色、無色界非異生諸有學者。


二、顯雜染【分4】
（一）、由攝受
復次，經言：「汝等長夜增羯吒斯，恒受血滴。」
何等名為「羯吒斯
」耶？
所謂貪愛，貪愛之言與「羯吒斯」名差別也。此言顯示攝受集諦；「恒受血滴」，攝受苦諦。
（二）、由狂亂
復次，《婆羅門喻經》中，世尊依「死雜染」說如是言：「有五非狂，如狂所作。」

何等為五？

	一
	解支節
者

	謂更有餘活命方便，而樂分析所有支節以自活命，是名第一非狂如狂所作。

	二
	慳貪者
	謂慳貪所蔽，慳貪因緣所獲財寶，不食不施，唯除命終，欻然虛棄大寶庫藏，是名第二非狂如狂所作。

	三
	樂生天者
	謂更有餘身語意攝種種妙行生天方便，而樂妄執投火、溺水、顛墜(636c)高崖自害身命作生天因，是名第三非狂如狂所作。

	四
	樂解脫者
	謂更有餘八支聖道解脫方便，而樂妄執自逼自惱種種苦行作解脫因，是名第四非狂如狂所作。

	五
	傷悼死者
	謂依傷悼亡者因緣，種種哀歎[犛-牛+万]
攫其身，坌灰拔髮，斷食自毀，欲令亡者還復如故，是名第五非狂如狂所作。


復說頌曰：

【０１】世間無決定，顛倒謂為我，父母及妻孥，兄弟親友等。
【０２】曾母轉為妻，妻復為兒婦，兒婦轉為婢，或作怨家妻。
【０３】曾父轉為子，子復為怨敵，怨敵復為奴，或為僕隸等。
【０４】曾王轉為臣，臣復為貧匱，或閭邑下賤，為世所輕鄙。　　　  果流轉
【０５】曾作婆羅門，展轉為三姓
，或復旃荼羅
，及補羯娑
等。
【０６】於無量百千，那庾多往返，為父復為子，及怨家等身。
【０７】如幻士眾中，示種種形類，異生處流轉，現多身亦爾。
【０８】煩惱業緣因，令種種諸行，數數而積集，如幻化所起。　　　  流轉因
【０９】雖遭是眾幻，然無智所覆，常於諸行中，樂著曾無厭。
【１０】既自幻惑已，坌灰泣傷歎，於不應憂悲，橫生諸悲惱。        流轉過患
【１１】離假名親屬，種種自憂悲，(637a)棄捐正法行，舉手而號泣。   以歎其惑
【１２】癡憍慢所亂，數行諸放逸。
如是等種類，廣說遍應知。                                總結勸知
（三）、由衰退
復次，鬥諍劫中有四過失，謂(1)壽量衰退，(2)安樂衰退，
(3)功德衰退，(4)一切世間盛事衰退。
（四）、由互不相數
復次，鬥諍劫中諸有情類，略於八處互不相數：

一、不數正法。二、不數名聞。三、不數宗族。四、不數可愍。
五、不數善友。六、不數有德。七、不數有恩。八、不數親友。
（貳）、約法辨【分3】
一、十二有支

（一）、標列五相

問：先說「生雜染」中，無明緣行乃至生緣老死，此無明等十二支差別義
，云何應知？

答：略由五相：一、由相故。二、由自性故。三、由業故。四、由法故。五、由因果故。
（二）、釋差別義【分2】
１、舉無明支【分5】
（１）、無明相

問：何等為無明相？

答：貪、瞋、慢相是無明相，計我我所相，無慚無愧相，多放逸相，性羸鈍相，饒睡眠相，心愁慼相，種種惡業現行等相，是無明相。

（２）、無明自性
問：何等是無明自性？

答：◎自性總相，如前已說。

◎自性差別，今當顯示。
謂或有隨眠無明，或有覺悟無明，或有煩惱共行無明，或有不共獨行無明，或有蔽伏心性無明，或有發業無明，或有不染污無明，或有離羞恥無明，或有堅固無明。

◎謂無般
涅槃法者所有無明。
（３）、無明業【分3】
問：何等為無明業？
Ａ、由迷惑

答：◎於「不現見義」而生迷惑，是無明業。
◎如是於「現見義；劣義、中義、勝義；利益義、不利益義；真義、邪義；因義、果義」而生迷惑，是無明業。

Ｂ、由不了
又有十種愚癡有情，遍攝愚癡諸有情類：

一、缺減愚癡。二、狂亂愚癡。三、散亂愚癡。四、自性愚癡。
五、執著愚癡。六、迷亂愚癡。七、堅固愚癡。八、增上愚癡。
九、無所了別愚癡。十、現見愚(637b)癡。
	01
	缺減愚癡者
	謂如有一，或缺於眼，或缺於耳，於眼所識色，耳所識聲，一切境界，皆不領解，是故愚癡。

	02
	狂亂愚癡者
	謂如有一，或遭逼迫，或遭大苦，或遭重病，或痛所切，或復顛癇，令心狂亂，由此不了善作惡作，是故愚癡。

	03
	散亂愚癡者
	謂如有一，心散異境，不能了餘善作惡作，是故愚癡。

	04
	自性愚癡者
	謂如有一，於生死中無始以來，自性不了苦、集、滅、道，眾生無我、法無我等，是故愚癡。

	05
	執著愚癡者
	謂如有一，墮外道中，彼於身見，身見為本，諸見趣中不能解了，是故愚癡。

	06
	迷亂愚癡者
	謂如有一，或名想亂，或形量亂，或色相亂，或業用亂，於亂處法不能解了，是故愚癡。

	07
	堅固愚癡者
	謂如有一，畢竟無有般涅槃法，所有愚癡自性堅固，乃至諸佛亦不能拔。

	08
	增上愚癡者
	謂如有一，常恒無間習諸邪行，又邪行因所生眾苦之所逼切，雖知雖見而故奔趣樂著嬉戲，或復貪等行者亦是增上愚癡。

	09
	無所解了愚癡者
	謂如有一，不聞不思不修習故，於法於義不能解了，是故愚癡。

	10
	現見愚癡者
	謂如有一，現見諸行皆悉無常而起常想，現見皆苦而起樂想，現見不淨而起淨想，現見無我而起我想，現見病法、老法、死法[而]起安隱想、無逼惱想。


Ｃ、由能障
又此無明，於五處所，能為障礙：

一、能障礙真實智喜。二、能障礙煩惱滅得。三、能障礙聖道成滿。
四、能障礙往於善趣。五、能障礙世間現法諸吉祥事。
（４）、無明法【分2】
問：何等名無明法？

答：Ａ、約補特伽羅辨【分3】
（Ａ）、由隨眠

【１】或有由無明故墮無明趣，說名愚癡，(637c)非癡所嬈，不為癡垢，非癡所媚，謂住隨眠無明。
（Ｂ）、由纏
【２】或有所癡，為癡所嬈，不為癡垢，非癡所媚，謂由纏所攝無明。
（Ｃ）、由發業
【３】或有愚癡，為癡所嬈，為癡所垢，非癡所媚，謂由發業無明，發惡業已，於此惡行而生羞恥。
【４】或有愚癡，為癡所嬈，為癡所垢，為癡所媚，謂因無明發起種種惡不善業，於此惡行無有羞恥。
※此中，由前三種【１～３】說名愚癡墮無明趣
不名癡人；【４】由後一種說名癡人。
Ｂ、約三界辨
或有闇法無明，謂在欲界；或有昧法無明，謂在色界；或有翳
法無明，謂在無色界。
（５）、無明因果【分2】
問：何等名無明因果？

答：Ａ、指因

因，如〈本地分〉已說。

Ｂ、顯果

◎果，謂一切後有支。
◎又於真如及諸諦義不能解了，或復猶豫，或即於此生邪決定
。謂於諦理，或增或減，顛倒執著無常等故，或由增上慢故，或由自輕蔑故。

２、略不說餘

餘有支決擇文，更不復現。
二、識等生因【分2】
復次，

如世尊言：「眼為因，色為緣，眼識得生。乃至身為因，觸為緣，身識得生。」
又說：「觸為受緣。」
又說：「能生作意為因，生所生識。此中，非眼等是眼識等生因，亦非觸是受生因，非能生作意是所生識生因，由彼諸法各自種子為生因故。」
何故此中，說「眼等為眼識等因」？

（一）、依引發因說
當知此依「俱有依攝引發因」說，非「生起因」。
所以者何？

由俱有眼等根為依止故，眼等諸識彼彼境轉，非無依止。如是由俱有觸為依止故，有諸受轉，由俱有能生作意為依止故，所生識轉非無依止。
是故世尊於此諸處，依「俱有依所攝引發因」說，非「生起因」。
（二）、依依助伴因說
或依「助伴因說」。
何以故？

◎非已滅眼(638a)能為已生眼識所依，耳等亦爾。
◎非已滅觸能為已生受所依止，亦非已滅能生作意能為已生所生識依。
三、緣起次第
復次，緣起次第略有四種：

一、牽引次第。二、生起次第。三、受用境界次第。四、受用苦次第。
１、無明緣行、行緣識，是牽引次第。
２、識緣名色、名色緣六處，是生起次第。
３、六處緣觸、觸緣受，是生起已受用境界次第。
４、受緣愛、愛緣取、取緣有、有緣生、生緣老死，是受用苦次第。

【參、略不說餘】

於此處所餘決擇文，更不復現。
� 大正30，632d, [n.4] 治＝始【宋】【元】【明】


�《瑜伽師地論略纂》卷16，大正43，218c：「論云『或有人、或人相』者，解云：謂羯剌藍等位，即隨胎上，名重殺生。此大乘亦犯波羅夷，諸部小乘除薩婆多，餘皆不成波羅夷，以未人相故。又解人相，謂非人變為人，意欲殺人故殺，此名重。」


《瑜伽論記》卷17(之上)，大正42，689a：「『或有殺害人、或人相』者，泰、基同云：謂羯剌藍等位墮胎亦名重殺生，此大乘亦犯波羅夷，諸部小乘除薩婆多，餘皆不成波羅夷，以未人相故。基又云：人相，謂非人變為人，意欲殺人，故殺此名重。」


�【委信】：委任信賴。《漢語大詞典》卷4，p.322。


� 大正30，632d, [n.5] 命＝爾【宋】【元】【明】【宮】


� 大正30，632d, [n.6] 復次＝次復【宋】【元】【明】【宮】【聖】


�《瑜伽師地論略纂》卷16，大正43，218c：「僧祇者，僧伽言眾；今言僧祇，即名眾物，聲轉如此。」


《瑜伽論記》卷17(之上)，大正42，689a：「言僧祇者，僧伽言眾。今言僧祇，即名眾物，聲囀如此。如言達磨名法，若言達彌即名有法。」


� 大正30，632d, [n.7] 門＝問【聖】


� 大正30，633d, [n.1] 病＝疾【宋】【元】【明】【宮】【聖】


� 大正30，633d, [n.2] 習＝集【宋】【元】【明】


� 【鬥訟】：爭訟。《漢語大詞典》卷12，p.711。


� 【諍競】：競爭；爭論。諍，通“ 爭 ”。《漢語大詞典》卷11，p.198。


� 大正30，633d, [n.3] 故＝欲【宋】【元】【宮】


� 大正30，633d, [n.4] 歸＝師【宋】【元】


� 大正30，633d, [n.5] 伺＝何【元】


�《瑜伽論記》卷17(之上)，大正42，689a-b：「


第六解『增減門』中，初明殺生增減四句。於中增長非作，亦作亦增長，二句名增；作不增長，不作不增長，二句名減。次類餘九業增減四句。於意三業道中，無有第二增長非作句者，以貪、瞋、邪見對緣增長時即是作故，於彼初句作不增長時無有不思而作者，以貪、瞋等與思相應要思方作，亦無他逼方起貪、瞋、諦法(？)、邪見。


第七解『瑜伽』門，因果相應是瑜伽義，一一業道皆引三果。於中，初辨殺生三果不同；後就九業但辨增上果，餘之二果類同殺生。問：此三果為一業果為別業果乎？解云：若薩婆多以方便業資根本業招異熟果，正以根本業招人等流果，以後起業資根本業得增上果，雖復相資有果而同根本業，得此三果故一業果。若經部解，由方便時正苦有情故，還於地獄受苦受果，由根本業正斷他命故，得人中短命之果，由後起業壞他光澤故，得增上果，所以三業各得一果，但以前後業從根本業，故云一業得三種。今依大乘一業道種中各有三種用別生一果故，一業道能生三果。」


� 此處與《大毘婆沙論》卷113，大正27，588c「復有說者」之說法相當，但卻明示「三惡趣」。另請參《十住毘婆沙論》卷16〈護戒品〉，大正26，107c-108a。


� 可參考《大毘婆沙論》卷69，大正27，357c。


�《瑜伽師地論》卷9〈本地分中有尋有伺等三地之六〉，大正30，318a：「『與異熟果』者，謂於殺生親近、修習、多修習故，於那洛迦中受異熟果；如於殺生，如是於餘不善業道亦爾，是名與異熟果。『與等流果』者，謂若從彼出來生此間，人同分中壽量短促，資財匱乏，妻不貞良，多遭誹謗，親友乖離，聞違意聲，言不威肅，增猛利貪，增猛利瞋，增猛利癡，是名與等流果。」


� 【尟】〔ㄒ〡ㄢˇ〕：同“ 鮮 ”。少。《漢語大詞典》卷5，p.781。


� 【貞實】：1.真實。2.常青植物的果實。《漢語大詞典》卷10，p.47。


� 【迫迮】：1.物密聚、緊靠貌。2.狹窄；局促。《漢語大詞典》卷10，p.761。


� 【諧偶】：亦作“諧耦”。和合。《漢語大詞典》卷11，p.336。


� 【杌】〔ㄨˋ〕：1.樹木沒有枝丫。2.指樹木斫伐後剩下的樁子。《漢語大詞典》卷4，p.773。


� 【荊棘】：1.泛指山野叢生多刺的灌木。《漢語大詞典》卷2，p.682。


� 大正30，633d, [n.6] 凡＝瓦【宋】【元】【明】【宮】


� 【沙礫】：沙子和碎石。《漢語大詞典》卷5，p.949。


� 【鹹鹵】：1.鹽鹼。2.指含有鹽味。3.土地瘠薄。《漢語大詞典》卷12，p.1028。


� 【勢】：姿態。《漢語大詞典》卷2，p.813。


� 【蝮蝎】：蝮蛇與蝎子。泛指毒蛇、毒蟲。《漢語大詞典》卷8，p.930。


大正30，633d, [n.7] 蝎＝蠍【宋】【元】【明】【宮】【聖】


� 【蜒蚰】：軟體動物。形似蝸牛，無殼，有觸角。生於陰濕地，能分泌黏液，爬行後留有銀白色的痕跡，俗名鼻涕蟲。《漢語大詞典》卷8，p.891。


� 【百足】：馬陸的別名。卷8，p.219。【馬陸】：節肢動物，體圓長。由二十個環節構成，背面有黃黑相間的環紋。栖息在陰濕的地方，觸之則蜷曲如環，並放出臭味。晝伏夜出，吃草根或腐敗的植物。又稱馬蚿、馬蚰、百足。《漢語大詞典》卷12，p.759。


� 大正30，633d, [n.8] 魍＝[魅-未+內]【聖】


� 【魍魎】：1.古代傳說中的山川精怪；鬼怪。《漢語大詞典》卷12，p.470。


� 大正30，634d, [n.1] 主＝王【元】【明】【宮】


� 《瑜伽師地論》卷55，大正30，603b：「瞋事亦有十種：一、己身，二、所愛有情，三、非所愛有情，四、過去怨親，五、未來怨親，六、現在怨親，七、不可意境，八、嫉妒，九、宿習，十、他見。瞋亦有十，如其次第依彼而生，依前六事立九惱事。緣彼一切瞋，皆名有情瞋，餘名境界瞋。若不忍為先亦有情瞋，若宿習瞋、若見瞋。如是十瞋略有三種：一、有情瞋，二、境界瞋，三、見瞋。」※韓清淨註：依前六事立九惱事，於後三中怨親各二，是故建立成九惱事。(《披尋記(一)》p.357)


� 【巖】〔〡ㄢˊ〕：亦作“ 岩”。“ 險 ”的被通假字。亦作“ 嵒 ”。亦作“ 壧 ”。1.崖岸，山或高地的邊。2.山峰。3.石窟；洞穴。《漢語大詞典》卷3，p.878。


� 《瑜伽論記》卷17(之上)，大正42，689b：「『或有妄計以其父母等擲置火中等』者，西有一國共制法，或父母眷屬老年將死，將安火坑或置曠野，如是等類是癡所起。」


� 【饕】〔ㄊㄠ〕【餮】〔ㄊ〡ㄝˋ〕【饕餮】：1、比喻貪得無厭者，貪殘者。2、比喻貪婪；貪殘。《漢語大詞典》卷12，p.585。


� 【雇】〔ㄍㄨˋ〕：亦作“ 僱 ”。1.買勞動力。2.指購買。3.受雇。參見“ 雇工 ”、“ 雇役 ”。4.租賃。5.給價；付報酬。6.賣。7.用同“ 顧 ”。環顧。8.用同“ 顧 ”。照顧。《漢語大詞典》卷11，p.833。


� 大正30，634d, [n.2] 教＝殺【聖】


� 大正30，634d, [n.3] 毀＝謗【聖】


�《瑜伽師地論略纂》卷16，大正43，218c：「祠祀具者，事具，或祠祀支具等。慧支或法須，即以為調度等。」


《瑜伽論記》卷17(之上)，大正42，689b：「祠支者，祠法取然。具者，祠具，須即以為調度等。」


�《瑜伽師地論略纂》卷16，大正43，218c：「論云：或增彼故，以彼妻妾令他辱之，彼若受教行欲邪行，便觸嗔恚所生。『相似欲邪行罪』者，即名邪行，不名身為究竟，亦發無作故也。」


《瑜伽論記》卷17(之上)，大正42，689b：「或憎彼故，以彼妻妾令他毀辱等者，即名似欲行，不名身為究竟，亦發無作故。」


� 大正30，634d, [n.4] 牛＝生【宋】【元】【明】【宮】


�《瑜伽論記》卷17(之上)，大正42，689b：「『或復為牛、或為祠具』者，外道計劫初時眾生所食自然，至劫減時地味減，眾生餓飢，諸天憐哀，化作牛身，與眾生耕，眾生得活，天恩既重，為妄語無罪。今西方以牛屎尿為淨，以是天故，如此妄語，是故癡生。或為祠天求諸祠具故妄語無罪，亦從癡生。」


� 大正30，634d, [n.5] 財＝則【聖】


� 《一切經音義》卷48，大正54，631a17-19：「魯達羅天(此云暴惡，自在天之別名也)。毘瑟笯天(奴故反，舊云毘搜紐，或言毘紉，皆訛也；此當幻惑義，是伐藪天別也，舊言婆藪天也)。世主天(此梵天之異名)。」


� 大正30，635d, [n.1] 想＝相【聖】


� 大正30，635d, [n.2] 愛＝受【宋】【元】【明】【宮】＊


�《瑜伽論記》卷17(之上)，大正42，689b-c：「


初、明究竟。『瞋恚業道瞋為究竟，及貪業貪為究竟』者，


若薩婆多一剎那貪有二種：一、根，二、業。根能生業故，由貪根，貪業究竟。


若《成實》思前貪非業，思後貪通根、業故，由思前貪、思後貪令究。


今依大乘，景述兩解：一云：即一念中義說根、道，能生是根，暢思名道；根究竟，義同薩婆多。


二云：用後方便究竟，於前令究竟義似《成實》。


測同初說，備同後說。」


�《瑜伽師地論略纂》卷16，大正43，219a：「論云：


『不與取貪欲資財處起』者，謂縱盜他有情，亦名資財。綺語之境，雖對有情，以近而論，意緣名起，思名句等而生故。雖亦緣句在於名，總號為名。


『邪見諸行處起』者，謂一解云：唯緣苦、集諦者，遍行五門故。增上者名諸行處，不取滅、道。其實亦是，故《對法》云，謂實有義，即四諦皆是。


又解：唯在三諦，除滅諦，以從多分故。或可四諦並名諸行，心之相分變故，同《對法》論。」


《瑜伽論記》卷17(之上)，大正42，689c：「


二、明所起之處，


景云：『殺生等六業有情處起』者，從強處說，實麤語、瞋恚通於非情處起。『綺語名身處起』者，通取情非情法名字而發綺語，此獨頭綺語依名身發，若取即前三語相應綺語，亦依情非情處起。


基云：『不與取貪欲資財處起』者，謂縱盜他有情亦名資財。『邪見諸行處起』者，謂一解云：唯緣苦、集諦者，通行五門，故增上者名諸行處，不取滅、道。又解：唯立三諦除滅諦，以從多故，或可四諦並名諸行，心之相分變故。」


�《瑜伽師地論略纂》卷16，大正43，218c-219a：「問曰：十業道以思為體，思即是業。如何名道？備師云：善不善能得可愛不可愛等道果故，彼業即道也。身、語如下文釋意，俱是貪恚名，意業亦爾。作業之道，而非是業，不同於此。如《成業論》解，同前第八〈本地〉(大正30，315a)，不勞述之。貪、瞋、邪見是思之道，思所遊履，故名為道。」


《瑜伽論記》卷17(之上)，大正42，689c：「別解中，初解自性過。於中，就思辨前七業道體故；後三業道暢同時思名業道，是不善名自性過。」


�《瑜伽師地論略纂》卷16，大正43，219a：「論云：『若以猛利貪欲、瞋恚等纏發起名因緣重』者，要由先業道中貪等，發業方因緣重，若非猛利，非業所攝，不善根發思輕也。」


《瑜伽論記》卷17(之上)，大正42，689c：「次解因緣過，即前果業道之體，由增上貪等所生名因緣過。」


�《瑜伽論記》卷17(之上)，大正42，689c：「法中，意謂如殺前生對究竟時，彼雖無念令他得罪，然由所殺受苦威力，令彼能殺思果成其增上根本業道，故名塗染。」


� 大正30，635d, [n.3] 礠＝磁【宋】【元】【明】【宮】＊


�《瑜伽師地論略纂》卷16，大正43，219a：「論云：『當知唯是此思轉變由彼威力之所轉變等』者，謂即業發業，加行思種，為他苦生故。此種轉變，剎那剎那，雜生惡戒無表，由彼威力，法爾發起故。如無心受戒，此文為證，他殺業亦同於此，由表不由表發，如別抄應知。」


《瑜伽論記》卷17(之上)，大正42，689c-690a：「法中，意謂如遣一使外國人殺殺究竟時，彼此雖不相知，然由彼處受苦究竟命終威力，令此能遣思成極重增上業道，更不增別法體，此義大好，大卻妨難。舊來漢僧斟酌，有云：要得報知方熏成種名為得罪等，皆不稱理。」


�《瑜伽論記》卷17(之上)，大正42，690a：「喻中所說如四大種，由過去果威勢之力，令四大種堅、濕、煖、動增上成，離地等外更不別增堅、濕等事。如是離思無別殺等，即發業加行思種為他苦生故，此種轉變剎那剎那新生惡戒無表，由彼威力法爾發起名為塗染。」


� 大正30，635d, [n.4] 梨＝利【宋】【元】【明】【宮】


�《瑜伽師地論略纂》卷16，大正43，219a：「娑利藥迦婆羅門者，此名族村婆羅門。」


《瑜伽論記》卷17(之上)，大正42，690a：「娑梨藥迦者。景云：此處無名可翻，故存梵音。泰、基同云：此翻族村。測云：梵語梨迦，云族性。如是塗染不在小乘，大乘始有。」


�《瑜伽論記》卷17(之上)，大正42，690a：「四、明定不定，『言如先所說作及增長業』者，前第六門四句中，唯彼俱句作亦增長是其定業，餘之三句是不定業，故今偏牒彼俱句來。『若先所說至名定受業等』者，牒前第五門：一、由故意，二、由方便，三、由無治，四、由邪執，五、由其事。與此相違名不定受。」


�《瑜伽師地論略纂》卷16，大正43，219a：「論云：復有四業等者，明大乘但說四業也。」


《瑜伽論記》卷17(之上)，大正42，690a：「復有四業等者，景云：此當譬喻師八業，不同薩婆多五業等，決定受業有二：一者、報定就位不定，如是之業在凡時造，或在凡身聖，或無學身，隨於何身緣合必受。二者、受時位定報則不定，凡時造業，或二定時經，或時入聖有學身受，若得無學轉依之後畢不受。」


�《瑜伽師地論略纂》卷16，大正43，219a-b：「論云：『諸阿羅漢所有不善決定受業，或前生作，或但此生先異生位作，少輕苦為逼故，名果報已熟，乃至建立決定業故』者，


一云：謂先生此生，凡位作不善業，此是決定業故。得阿羅漢時，受少輕苦故，名果報已熟。已得轉依，有餘涅槃故，一切不善決定業，受異熟果，皆不受，唯受少輕便酬，此是前不善勢分麤重令報受起，非不善業現在故。


問曰：此是決定，何故羅漢轉輕受耶？


答曰：佛依未解脫身凡夫建立定業，非得解脫者身建立定業，此可轉輕受故。


二云：轉依者，謂入無餘涅槃種子無故，一切不受，依未入無餘涅槃建立定業，入無餘涅槃名解脫相續。阿羅漢入有餘涅槃亦名未解脫，故受輕業。


又解：得有餘涅槃已，今有勢分故，現在受少輕苦，其果報種子永斷故，於未來一切不受，此意如此。


又解：勝業獨在凡，或有覺位，少輕苦逼故，便名已熟，從果為名，故言羅漢已於今身得無學故。若不爾後身有學，更受少苦故。若得金剛道後一切不受果報種子無故。羅漢身中有蛇、哳等者，此是果報，與等流果，非今異熟果，得第三果已去已盡故，圓滿處故得轉依，如別抄解。」


《瑜伽論記》卷17(之上)，大正42，690a-b：「


今言『羅漢不善決定受業，皆輕苦所逼名報熟』者，即是「報定、位不定」業，由此羅漢猶受別報苦受。言『若已轉依等』者，即是「報不定、位定」之業，羅漢不受。


基云：明大乘但說四業也，此中多說。


一云：謂先生此生，凡位作不善業，此是決定業故。得羅漢時，受少輕苦，故名果報已熟，已得轉依有餘涅槃故，一切不善決定業，受異熟果，皆不受，唯受少輕便酬，此是前不善勢分麤重令報受起，非不善業現在故。


問：此是決定業，何故羅漢轉輕受耶？


答：佛依未解脫身凡夫建立定業，非得解脫者身建立定業，此可轉輕受故。


二云：轉依者，謂入無餘涅槃種子無故，一切不受，依未入無餘涅槃建立定業，入無餘涅槃名解脫相續。然阿羅漢入有餘涅槃亦名未解脫，故受輕業。


又解：得有餘涅槃已，今有勢分故，現在受小輕苦，其果報種子永斷故，於未來一切不受，此意如此。


又解：勝業猶在凡，或有學位，少報苦逼故，便名已熟，從果為名，故言羅漢以於今身得無學故。若得金剛道後一切不受報果種子無故。羅漢身中有蛇、哳等者，此是施報，與等流果，非今異熟果，得第三果已去已盡故，圓滿處故言轉依。」


� 【搦】〔ㄋㄨㄛˋ〕：1.按壓。2.摩。3.握；持。4.捕捉。5.挑；惹。6.量詞。一搦，猶言一把，一握。7.引申謂纖細，輕盈。《漢語大詞典》卷6，p.820。


� 大正30，635d, [n.5] 二＝一【宋】【元】【明】


�《瑜伽論記》卷17(之上)，大正42，690b：「五、明一時牽搦，當言二業，謂如人言盜牽取一雞，欲牽盜取是第一盜思，即於牽時更起一思我當搦殺，是第二思殺。若時起牽盜思，爾時不起搦思，若時起搦彼殺思，爾時不牽，以速疾轉故，生增上慢非一時，謂一時實有二時思別，當言二業道別。」


� 大正30，635d, [n.6] 田＝由【明】＊


�《瑜伽論記》卷17(之上)，大正42，690b-c：「前中，景云：由廣大，謂慈、無諍、滅定、見道、無學五因之外更加及佛為首大苾芻僧，此舉佛為首取其佛眾，前之四因據各別為因，第五佛眾總取為因。然外道眾有九十五種，各言我師第一眾最清淨，今舉佛取眾為簡餘也。二、思廣大，謂於前五種用淨心行施。三、相續清淨，謂於前生三業清淨不障他施。今時行施無有施障，三因具足彼果定現受，即此現受之業，亦感生後二報。測云：具前三因，即成三時報業。」


�《瑜伽師地論略纂》卷16，大正43，219b：「論云：佛為首大苾芻僧者，謂佛為首，言簡異外道。外道弟子亦言苾芻，自言我是大自在天為首苾芻，今言佛為首故，簡彼也。」


� 大正30，636d, [n.1] 與＝輿【宋】【元】【明】【聖】


� 大正30，636d, [n.2] 〔障〕－【宋】【元】【明】【宮】


�《瑜伽師地論》卷39〈本地分中菩薩地第十五初持瑜伽處．施品第九〉，大正30，508c-509a：「施障略有四種：一、先未串習，二、施物尟闕，三、耽著上妙悅意財物，四、觀見當來具足財果而深欣樂。」


� 【酢】〔ㄘㄨˋ〕：1.同“ 醋 ”。《說文‧酉部》：“今俗皆用‘醋’，以此為酬酢字。”2.酸澀。《漢語大詞典》卷9，p.1399。


� 【嚴】：厚、濃。《漢語大詞典》卷3，p.542。


�《瑜伽論記》卷17(之上)，大正42，690c：「次舉三喻況之可解，然此所明不同小論。謂


若薩婆多業唯受一眾同分，故作五逆人。於一劫中但受無間果，於中重業招於總報，餘得別報。


正量部解具作五逆，於五劫中次第各受一劫。


依《成實論》具五無間共招五劫，異熟非別別感，雖招五劫從初得名，故名生報。


今大乘一剎那業具三功能，若起現報名現受業，若感生報名生受業，後業受亦爾，雖感三時從初熟位判三業不亂。」


�《瑜伽論記》卷17(之上)，大正42，690c：「七、明『感果多少，及以斷除惡趣業，預流已斷』者，據實亦斷招善趣業，如北洲等，今約全斷，故略不說。


問：若諸異生遣他行殺，未殺之時能遣之人望已後正殺，所殺成業道不？


答：准於《藏論》不成業道，今依大乘雖復入聖而有業種，故得業道，或可已入聖故，雖殺生已不成業道。


三藏判云：後解為勝，言『若已證入清意樂地菩薩一切不善業皆畢竟斷等』者，初地已見斷惡業一切皆斷，若修所斷上、中惡業，於見道時永伏不起，七地已來下品修惑相應思業，為利他故要知方起故。


又解：七地已前以不繫業往於惡趣利益有情，論主偏就繫業，故云皆斷。」


�《瑜伽師地論略纂》卷16，大正43，219b：「論云：『已證入清淨意樂地菩薩，一切不善業皆畢竟斷，此不妄念力離繫無煩惱』者，即菩薩煩惱有故，應令發業，但不忘念故，無業修道，不善業種，修道未斷，不忘念故。不起名永斷，非種無別，金剛心時，一切永斷故。」


�《瑜伽師地論略纂》卷16，大正43，219b：「論云：『思是業非業道，殺生等七亦業亦道，邪見等三道而非業』者，前言表業，即體是思。思於此中如何非道？遊履名道，思即非道，能得果故，名為果道，思亦是果道。意業亦爾。如五十三《成業論》及前〈本地〉第八卷(大正30，315a)。」


《瑜伽論記》卷17(之上)，大正42，690c-691a：「八、明『業、業道相，思是業、非業道等』者，


備云：前云思上假說三業，然即思可亦業道，何故此中業非道耶？


解云：前約真實理，謂善不善能得可愛不可愛等道果，故彼業即道也。今約世俗門故說非業道。


基云：遊履名道，思即非道，能得果故名為果道，思亦是道故，前言意表業即體是思，思於此中，如何非道？」


� 大正30，636d, [n.5] 雜＝離【聖】


�《瑜伽師地論略纂》卷16，大正43，219b-c：「論解十一生中，第七、第九何別？解云：前七約生自體，後九約處為言。又解：七者離染故名清淨，異生故名不清淨，初生對菩薩等為句故；第九者體離染，故名清淨，此處不得見諦故，名不清淨處生，對有暇處為句故。」


《瑜伽論記》卷17(之上)，大正42，691a：「初段文云：『十一生』者，


景云：一、一向樂者，謂下三禪。二、一向苦者，地獄。三、雜苦樂者，謂六天、人、鬼、畜生。四、不苦樂者，四禪已上。五者、欲界異生。六者、八地已上。七者、謂上界異生，已離欲染名為清淨體，是凡夫名不清淨。八者、生在欲界名不清淨，以有涅槃法、有暇處生便名清淨。九者、清淨不清淨處生，前第七就體，此第九約處以明以此為異。第十、第十一可知。


泰云：欲界有一分諸天及色、無色界三地名一向樂生，欲界一分天及人、鬼、畜生具受若(苦？)樂報名雜生。


基云：前七約生自體，後九約處為言。同景。


又解：七者、離染故名清淨，異生故名不清淨，約生對涅槃等為句故。第九者、體離染故名清淨，此處不得見諦故名不清淨處生對有暇處為句故。」


� 有色界下三靜慮諸天。《披尋記(三)》，p.1982


� 欲界六天。《披尋記(三)》，p.1982


� 有色界第四靜慮及無色界諸天。《披尋記(三)》，p.1982


� 生欲界處不清淨，及彼異生身不清淨。《披尋記(三)》，p.1982


� 無加行、無功用、無相住菩薩得十自在，名已證得自在菩薩。受生多在大梵天王，處清淨、身清淨故，名一向清淨生。《披尋記(三)》，p.1982


� 色、無色界，處名清淨。彼異生身，名不清淨。非一向故，名清淨、不清淨生。《披尋記(三)》，p.1983


�《顯揚聖教論》卷18〈攝勝決擇品第十一之二〉，大正31，572b：「不清淨處不清淨身等差別：謂或有處不清淨、身清淨，謂欲界無難處生；或有處清淨、非身清淨，謂色、無色界異生；或有處不清淨、身不清淨，謂欲界有難處生；或有處清淨、身清淨，謂色、無色界已見諦者。」


� 《翻譯名義集》，大正54，1150b言此乃「愛之別名」。


�《瑜伽論記》卷17(之上)，大正42，691a-b：「初明『攝受苦、集，增羯吒斯、恒受血滴』者，猶當攝論汝等長夜增益貪愛、恒受血滴。若爾，直言貪愛，自得何須言羯吒斯耶？解云：羯吒斯者，是梵語，此間無名可翻，故存梵本。貪愛者此間名，梵語自別。今言羯吒斯，謂貪愛者。據體同相即名異相，顯貪愛是此間名，梵語亦是羯吒斯，別有梵語，此言顯示攝受集諦者貪愛也。」


�《瑜伽論記》卷17(之上)，大正42，691b：「二、明『五種非狂似狂，解支節』者，西國欲燒死屍，要須雇人解其支節，以易燒故。下言補羯娑者，此即人也。」


� 【支節】：1.四肢。2.指四肢關節。3.從屬次要之事。4.細碎，繁瑣。5.謂意外的麻煩。《漢語大詞典》卷4，p.1373。


�《瑜伽師地論略纂》卷16，大正43，219c：「五、非狂等解支節者，謂西方欲燒死身時，雇人解支節方燒，以燒易故。」


� 大正30，636d, [n.6] [n.犛-牛+万]＝黎【聖】


�《瑜伽論記》卷17(之上)，大正42，691b：「三、明流轉，有十二頌。於中，初有七頌明果流轉；次有一頌明流轉因；次有三頌半明流轉過患以歎其惑；後有二句總結勸知。」


� 大正30，636d, [n.7] 姓＝性【宋】【元】【宮】【聖】


� 《一切經音譯》：「旃陀羅(亦名旃荼羅。此云嚴幟謂以惡業自嚴行持標幟也，其人若行必搖鈴自標，若不爾者必獲重罪，時人謂殺人膾子屠也，獵擔糞人也)。」(大正54，476c)


�《瑜伽師地論略纂》卷16，大正43，219c：「下言補羯娑者，即此人也。」；《一切經音譯》：「補羯娑(梵語此云垢濁種，即邊鄙惡業不信因果之人，或云樂作惡也)。」(大正54，321b)


� 大正30，637d, [n.1] 義＝我【元】


�《瑜伽論記》卷17(之上)，大正42，691b：「解相門中，有八種相，並舉果以顯之，自性總相如前已說者，取說前際無智等十九無智。」


�《瑜伽師地論》卷58〈攝決擇分中有尋有伺等三地之一〉，大正30，622a：「無明者，謂於所知真實覺悟能覆能障心所為性。此略四種：一、無解愚，二、放逸愚，三、染污愚，四、不染污愚。」


�《瑜伽論記》卷17(之上)，大正42，691b：「差別有九：一、種子。二、現行。三、相應。四、不共。五、蔽伏心性，即前相應不共等四障蔽善心。六、發業則不共無明。七、不染則是法執無明。八、離恥羞即前種子等離羞恥發起惡行。九、堅固謂無性有情。」


� 大正30，637d, [n.2] 般＝槃【聖】


�《瑜伽論記》卷17(之上)，大正42，691b：「初中，十一則為五對：一者、不現見現見對，過、未名不現見，現在名現見。二者、劣中勝劣對，謂欲、色、無色界。三者、利益不利益對，謂無罪有罪。四者、真邪對，三寶名真，計自在天等名為邪。五者、因果對，謂苦、集是生死因果，滅、道是涅槃因果。有釋：此為十義，即下十癡所緣之境也。謂缺減者境名不現見，乃至第十現見者境名因果義。」


�《瑜伽師地論略纂》卷16，大正43，219c：「論云：無明於五處所能為障礙者，謂見道、修道無學二，是有漏道，事世間也。」


《瑜伽論記》卷17(之上)，大正42，691b-c：「下辨無明於五處障礙以為其業，五處雖別略判為二，前三障聖，後二障凡：一、能障礙真實智喜者，障初見道，以二乘之人初證聖時雖有勝劣，同生歡喜故。二、能障礙煩惱滅得者，此障斷德。三、障聖道成滿者，謂障修道、無學道，二障於世間勝利。」


�《瑜伽論記》卷17(之上)，大正42，691c：「前中，一、墮無明趣無餘三，謂無明種子。二、有前二義，謂無明趣及所嬈，謂現在起無明，不發身、語而生羞恥。三、能發業，於前二上如無明所垢。第四、發業又不羞恥，即名所媚。由前三種墮無明趣不名癡人，由後一種說名癡人。」


� 大正30，637d, [n.3] 趣＝起【聖】


� 【翳】〔〡ˋ〕：遮蔽；隱藏；隱沒。卷9，p.676。


大正30，637d, [n.4] 翳＝醫【聖】


�《瑜伽論記》卷17(之上)，大正42，691c：「因果中。因，如〈本地分〉已說，謂不正思惟。果，謂一切後有支者，行等十支並是無明之果。『又於真如及諸諦不能解了』者，謂於真如及安立諦不能解了，正釋無明是其因體。」


�《瑜伽師地論》卷10〈本地分中有尋有伺等三地之七〉大正30，324c-325a：「


問：若說無明以不如理作意為因，何因緣故，於緣起教中，不先說［不如理作意］耶？


答：彼唯是不斷因故，非雜染因故。所以者何？非不愚者起此作意，依雜染因說緣起教。無明自性是染污，不如理作意自性，非染污故，彼不能染污無明，然由無明力所染污。又生雜染，業、煩惱力之所熏發，業之初因謂初緣起。是故，不說不如理作意。」


�《瑜伽師地論》卷9〈本地分中有尋有伺等三地之六〉大正30，322c：「於因無知云何？謂起不如理分別，或計無因，或計自在、世性、士夫、中間等不平等因，所有無知。如於因無知，於從因所生諸行亦爾。」


�《瑜伽論記》卷17(之上)，大正42，691c：「下明生果，或復猶預者，由無明不了生疑惑，即於此生耶？決定等老次從無明生見慢等，相應是果相。自輕蔑者，根也。」


�《瑜伽論記》卷17(之上)，大正42，691c：「第二通經異說中，初舉經為難，經有三支。後釋通中，一、熟俱有依攝引發因以釋。二、就助伴因以釋通。」


�《瑜伽論記》卷17(之上)，大正42，691c：「第三、明其次第有四：一、牽引次第，謂無明行體是業惑性能招引。二、生起次第，識生名色，名色生六處，直據現起前後相生。三、受用境界次第，謂六處生觸，觸生受，現用境界。四、受用苦次第，謂愛等五支。前三苦因，後二苦果，總明受用苦次第，如前第十〈本地〉(大正30，324a)云五支胎藏，苦者是也。」


�《瑜伽師地論略纂》卷16，大正43，219c：「論云：『受緣愛、愛緣取、取緣有、有緣生、生緣老死，是受用苦次第』者，愛、取、有是苦因，生等是苦果，能生得果，名亦如前第十〈本地〉(大正30，324a)云。五支胎藏苦，是苦因，故云愛也。」

